Almannavarnarnefnd


Fundur haldinn í Almannavarnanefnd Hveragerðis mánudaginn 3. september 2001 kl. 17:00.  Mættir eru Guðmundur F. Baldursson, Snorri Baldursson, Eyvindur Bjarnason, Marianne Nielsen, Sveinn Sigurjónsson. Sigurjón Skúlason og Margrét Magnúsdóttir boðuðu forföll.

Eftirfarandi mál voru tekin fyrir:

1. Breyting á skipan nefndarinnar.

Hjálparsveit skáta hefur á fundi sínum þann 9. febrúar 2001 kosið Svein Sigurjónsson, Varmá II, Hveragerði, sem fulltrúa sinn í Av-Hveragerðis í stað Sigurbjörns Bjarnasonar, sbr. bréf dags. 14. febrúar 2001.

2. Skipulag almannavarna – ný heimasíða Avrik.

GFB sagði frá breytingum, sem búast má við á skipulagi almannavarna í landinu þ.e. skipun einnar aðgerðarstjórnar í hverri sýslu og vettvangsstjórna í þéttbýliskjörnum.  Skv. upplýsingum frá framkvæmdastjóra Avrik er stefnt að því að nýrri skipan almannavarna verði komið á á næsta ári.  GFB benti á að þann 22. júní sl. hafi dómsmálaráðherra opnað formlega nýja og endurbætta heimasíðu Avrik, www.avrik.is en þar væru m.a. að finna upplýsingar um „Aðgerðarstjórn” og „Vettvangsstjórn”.   Á heimasíðu Avrik er lögð sérstök áhersla á forvarnir og er þar m.a. að finna sérstaka heimilisáætlun sem ætlað er að auðvelda fólki að semja sína eigin viðbragðsáætlun.

Nefndin leggur til að upplýsingum um heimasíðu Avrik verði komið til íbúa í umdæmi Av-Hveragerðis t.d. í dreifibréfi og íbúar hvattir til að gera sínar eigin viðbragðsáætlanir.

3. Séráætlun vegna jarðskjálfta í Hveragerði,  samlestur. 

Nefndin las saman séráætlunina og gerðar voru athugasemdir við nokkur atriði sem lagæra þarf í áætluninni.  Minnt var á að þótt öflugir jarðskjálftar hafi ekki orðið á Suðurlandi nú í rúmt ár verði menn engu að síður að halda vöku sinni því slíkir atburðir geta gerst fyrirvaralaust hvenær sem er.

Formanni falið að gera breytingar á séráætluninni í samræmi við þær athugasemdir sem fram komu á fundinum og í samráði við Avrik.

4. Önnur mál.

4.1 Skrifborðsæfing.

GFB upplýsti að hann hafi rætt við Hafþór Jónsson, Avrik, um æfingu fyrir Av-Hveragerðis en Avrik mun taka þátt í æfingunni með Av-Hveragerðis og jafnframt skipuleggja hana.  GFB lagði til að æfingin færi fram seinnipartinn í októbermánuði nk.

4.2 Næsti fundur.

Næsti fundur verður haldinn í lok októbermánaðar í tengslum við æfingu sbr. lið 4.1.

Guðmundur F. Baldursson (sign)  Eyvindur Bjarnason (sign) 

Marianne Nielsen (sign)  Sveinn Sigurjónsson (sign) Snorri Baldursson (sign) 

